
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

103. குடி செயல் வகை (குடும்பத்தைப் பெருமைப்படுத்துவது)

‘கருமம் செய’ - ஒருவன் கைதுவேன்’ என்னும் பெருமையின், பீடு உடையது இல். 1021 குடும்பப் பெருமைக்கான கடமையைச் செய்தற்குச் சோர்வு கொள்ள மாட்டேன் என்று, ஒருவன் எண்ணும் பெருமையைப் போல் சிறப்புடையது வேறு ஒன்றும் இல்லை.

ஆள்வினையும், ஆன்ற அறிவும், என இரண்டின் நீள் வினையான், நீளும் குடி. 1022 விடாமுயற்சி, தெளிந்த அறிவு ஆகிய இரண்டையும் கொண்டு, இடைவிடாமல் செய்யும் காரியம் ஒருவனுடைய குடும்பத்தை மேன்மைப்படுத்தும், “கிடு செய்வல் என்னும் ஒருவற்கு, தெய்வம் மடி தற்று, தான் முந்துறும். 1023 குடும்பத்தை உயர்வு அடையச் செய்வேன் என்று எண்ணி, இடைவிடாது முயற்சி செய்யும் ஒருவனுக்குத் தெய்வமே வரிந்து கட்டிக் கொண்டு தானே முன்வந்து உதவி செய்யும் (தெய்வம் போன்ற பெருமைக்கு உடையவர் அப்படிச் செய்வார்).

சூழாமல் தானே முடிவு எய்தும்-தம் குடியைத் தாழாது உஞற்றுபவர்க்கு. 1024 தம் குடும்பம் உயர்வதற்குத் தேவையான முயற்சிகளை விரிவாகச் செய்கின்றவருக்குத் தடை இல்லாமல் காரியங்கள் நிறை வேறும்.

குற்றம் இலனாய், குடி செய்து வாழ்வானைச் சுற்றமாச் சுற்றும், உலகு. 1025 குற்றம் இல்லாதவனாய் குடும்ப மேன்மைக்கான காரியத்தைச் செய்து வாழ்கின்றவனை உலகத்தார் உறவாக மதித்து அவனைச் சூழ்ந்து கொள்வர்.

